Nodiadau o gyfarfod y Grŵp Cynefinoedd Ardaloedd Trefol a Thir Llwyd  6/07/09 1100 - 1500 yn swyddfa BHP, Station Road, Talacre.
Yn bresennol: Pete Frost, Jan Sherry, Liz Howe (dros y ffôn), Steve Chambers, David Thorpe, Mari (ar brofiad gwaith gyda David), Emily Meilleur, Margaret Peters.
	Eitem
	Teitl
	Gweithgaredd
	Gweithredu gan:

	1
	Cyflwyniadau a chroeso

	
	

	2
	Ymddiheuriadau a chyflwyno materion i’w trafod dan unrhyw fater arall
	Cafwyd ymddiheuriadau gan Isabel, Richard, Steve Williams a Sorrel.

	

	3
	Cofnodion y cyfarfod diwethaf
	Cytunwyd eu bod yn gywir.
	

	4
	Gwirio camau gweithredu’r cyfarfod diwethaf
	Caiff y camau gweithredu canlynol eu dwyn ymlaen neu’u hailddyrannu:
	

	
	Cam gweithredu 4
	Mae Dave yn dal i drafod â’r staff rhanbarthol y problemau sy’n ymwneud â’r Memorandwm Cytundeb. Bydd Pete yn sôn am y mater hwn wrth staff adran gyllid y Cyngor Cefn Gwlad ac yna, os bydd angen, wrth y Prif Weithredwr er mwyn gweld a all y broses hon fod yn fwy effeithlon wrth ymdrin ag Asiantaeth yr Amgylchedd.
	DT a PF

	
	Cam gweithredu 7
	Dylid ailddyrannu’r cam gweithredu hwn i Emily gan y bydd hi’n anfon y meini prawf sy’n ymwneud â Safleoedd o Bwysigrwydd ar gyfer Cadwraeth Natur ymlaen ar gyfer Gwynedd. Bydd Jan yn gofyn am y meini prawf ar gyfer canolbarth Cymru gan Gareth ym Mharc Cenedlaethol Bannau Brycheiniog.
	EM a JS

	
	Cam gweithredu 9
	Yn parhau.
	Pawb

	
	Cam gweithredu 11
	Mae David yn dal i geisio dod o hyd i’r data ar gyfer safleoedd tirlenwi, ac mae cronfa ddata am dir halogedig hefyd ar gael ar lefel genedlaethol. Bydd David yn gofyn a allwn gael caniatâd i weld y data hwn.
	DT

	
	Cam gweithredu 12
	Dywedodd Jan fod awdurdodau lleol wedi gorffen llunio papur ar gyfer Partneriaeth Bioamrywiaeth Cymru at ddiben aralleirio’r llythyrau a anfonir pan ddaw ceisiadau cynllunio i law. Mae angen i’r Cyngor Cefn Gwlad adolygu’r llythyr safonol cyfredol a anfonir wrth ymateb i geisiadau cynllunio, gan sicrhau bod geiriad y llythyr yn atgyfnerthu’r cymorth a roddir i staff awdurdodau lleol a gan sicrhau y cyfeirir at gynefinoedd a rhywogaethau Adran 42. Dylid pwysleisio’r ffaith bod tir a ddatblygwyd yn flaenorol yn gynefin Adran 42 erbyn hyn. Bydd Jan yn siarad â Julia Korn (y Cyngor Cefn Gwlad) ac yn codi’r mater hwn gyda’r Cyfarwyddwyr. Bydd David yn dosbarthu’r paragraffau safonol yn llythyrau Asiantaeth yr Amgylchedd.
	JS a DT

	
	Cam gweithredu 13
	Bydd Liz yn anfon at Margaret gopi drafft o neges e-bost i’w hanfon at y staff rhanbarthol.
	LH

	
	Cam gweithredu 15
	Yn parhau. Dylid anfon y manylion at Margaret mewn neges e-bost. Dylai data System Wybodaeth Ddaearyddol fod ar gael ar gyfer safleoedd tomenni rwbel gweithfeydd glo. Bydd David a Steve yn gwirio data’n fewnol.
	Pawb
DT a SC

	
	Cam gweithredu 17
	Ni wyddwn pryd y caiff TAN 5 ei gyhoeddi. Bydd Pete yn rhoi gwybod i’r grŵp Polisi bod absenoldeb TAN 5 wedi ei nodi.
	PF

	
	Cam gweithredu 18
	Mae David wedi cael gwybodaeth gyffredinol o’r fewnrwyd, ond nid yw wedi bod yn ddefnyddiol iawn. Bydd yn ymchwilio ymhellach.
	DT

	
	Cam gweithredu 19
	
	

	
	Cam gweithredu 20
	Bydd Steve yn mynd ar drywydd y mater hwn. 
	SC

	
	Cam gweithredu 22
	Bydd Liz yn mynd ar drywydd y Nodyn Cyngor Technegol Mwynau sy’n ymdrin â glo gyda grŵp Keith Davies (y Cyngor Cefn Gwlad). 

Bydd Pete yn rhoi gwybod i’r grŵp Polisi y byddai’n ddefnyddiol cael canllawiau safonol i Gymru gyfan ar gyfer Safleoedd o Bwysigrwydd ar gyfer Cadwraeth Natur, ond y dylai pob ardal gadw’r gallu i osod ei meini prawf ei hun ar gyfer dewis.
	LH a PF

	
	Cam gweithredu 23
	Bydd David yn ymholi ynghylch hyn.
	DT

	
	Cam gweithredu 24
	Cam gweithredu sy’n parhau.
	Pawb

	
	Cam gweithredu 25
	Caiff y cam gweithredu hwn ei ddwyn ymlaen i’r cyfarfod nesaf. 
	MP

	
	Cam gweithredu 27
	Bydd angen gwirfoddolwr o’r grŵp hwn i fod yn gyswllt ar gyfer Cynlluniau Gweithredu Bioamrywiaeth Lleol er mwyn caniatáu llwybrau cyfathrebu clir. (Yn ddelfrydol, dylai’r cyswllt fod yn y de.)
	PF

	5
	Cyhoeddiadau
	Adolygu cyngor, canllawiau a gwybodaeth am reoli safleoedd tir llwyd. Bydd angen i’r grŵp hwn greu rhestr o gyfeiriadau a chynhyrchu canllawiau pendant - ar gyfer y DU gyfan ai peidio? Bydd angen adolygu’r cyfeiriadau hyn a nodi bylchau. Gellid cyhoeddi’r cyfeiriadau ar dudalen Partneriaeth Bioamrywiaeth Cymru ar y we.
	

	
	
	Bydd angen i Steve gael cyfeiriad at gyhoeddiad Cymdeithas Cennau Prydain. 
	SC         
Cam gweithredu 31

	
	
	Bydd David yn gwirio at beth y mae wedi cyfeirio mewn gohebiaeth flaenorol.
	DT        
Cam gweithredu 32

	
	
	Bydd Jan neu Richard yn tynnu rhai canllawiau allan o’r gwaith a wnaed eisoes ar gyfer safleoedd tomenni rwbel gweithfeydd glo. 
	JS  a RW             Cam gweithredu 33

	
	
	Bydd angen i David gael y cyfeiriad at y llawlyfr ecoleg llechi a chyfeiriad at y cyhoeddiad ynghylch rheoli cynefinoedd brithwaith agored.
	DT        
Cam gweithredu 34

	
	
	Bydd angen gosod contract ymchwil blwyddyn o hyd er mwyn darparu cyngor ynghylch rheoli safleoedd tir llwyd (ar gyfer y DU gyfan). 
	

	
	
	Bydd angen i Pete gysylltu â Stuart Smith ynghylch cydlynu gwaith y grŵp hwn a’r grŵp glaswelltiroedd calamineraidd.
	PF         
Cam gweithredu 35

	
	
	Bydd angen siarad â’r grŵp safleoedd tir llwyd yn Lloegr ynghylch y canllawiau ar gyfer Lloegr. Bydd angen i Pete fynd ar drywydd canllawiau ar y cyd ar gyfer rheoli’r safleoedd hyn ar lefel y DU.
	PF        
Cam gweithredu 36

	6
	Gosod amcanion a thargedau
	Trafodaeth gychwynnol i benderfynu ar ffurf yr amcanion a’r targedau ar gyfer ein cynefin. (Gweler y nodyn sydd ynghlwm.)
	

	7
	Unrhyw fater arall a dyddiad y cyfarfod nesaf
	Nodwyd y bydd Isabel yn aelod trwy ohebiaeth o hyn ymlaen ond y bydd yn mynychu’r cyfarfodydd pan fydd yn gallu. 

Rhoddodd Jan y wybodaeth ddiweddaraf i ni am gyllid WREN sydd ar gael mewn rhannau o Gymru. Mae panel y DU yn awyddus i gael rhai prosiectau trefol, ac mae hyd at £250,000 ar gael dros gyfnod o 3 blynedd. Bydd yn talu am gamau gweithredu a gaiff eu cyflawni ar lawr gwlad. Rhaid i ymgeiswyr siarad â’r grwpiau ecosystem perthnasol i gael cyngor a chanllawiau. Dylid rhoi gwybod i bartneriaid y bydd angen iddynt wneud hynny os bydd angen cymorth arnynt i lunio’r cais. Bydd Jan yn anfon y ddolen gyswllt â’r wefan ynghyd â rhestr o’r siroedd sy’n gymwys mewn neges e-bost at Margaret.
	JS         
Cam gweithredu 37

	
	
	Cynhelir y cyfarfod nesaf naill ai yn ystod yr wythnos sy’n dechrau ar 7 Medi neu’r wythnos sy’n dechrau ar 21 Medi. Bydd Margaret yn anfon neges ynghylch y dyddiadau.
	MP       
Cam gweithredu 38

	8
	Ymweliad â safle
	Diolch yn fawr i Dave am yr ymweliad â safle.
	


